
Xülasə. Məqalədə ali məktəblərdə ənənəvi və distant hibrid tədris modellərinin tətbiqi zəruriliyi araş-

dırılmışdır. Tədrisin idarəetmə sistemlərinin təhlili aparılmış və informatika fənninin ali məktəblərdə ənənəvi 

və distant hibrid formada tədrisinin təşkil olunması üçün tövsiyələr verilmişdir. 

Резюме. В статье исследуется необходимость применения традиционных и дистанционных 

гибридных моделей обучения в вузах. Проведен анализ систем управления обучением и даны реко-

мендации по организации обучения информатики в вузах с использованием традиционной, дистан-

Summary. The paper examines the need of use traditional and distance hybrid models at universities. 

The analysis of education management systems is carried out and recommendations are given on the 

organization of teaching computer science at universities in traditional and distance hybrid forms. 

Müasir dövrdə tədris sisteminə yeni tex-

nologiyaların tətbiqi geniş yayılmışdır. Kompü-

ter texnologiyalarından istifadə tələbələrin bilik 

və bacarıqlara yiyələnməsində böyük rol oyna-

yır. Müəllimlər rəqəmsal texnologiyalardan isti-

fadə edərək dərsin tələbələr üçün daha maraqlı 

olmasına çalışırlar. Lakin yalnız kompüterdən 

istifadə müasir tələblərə cavab verən tədrisi təş-

kil etməyə kifayət etmir. Məlumdur ki, artıq 

ənənəvi tədrislə yanaşı distant tədris də tətbiq 

olunur. Ənənəvi və distant hibrid tədris modeli-

nin tətbiqi üçün texnologiyaların işlənməsi təd-

risin yüksək səviyyədə təşkilinə və qiymətləndir-

mənin obyektiv aparılmasına kömək edəcəkdir. 

Qeyd edək ki, son iyirmi ildə universitet-

lərimizdə distant tədris fəaliyyət göstərməyinə 

baxmayaraq, bu gün respublikamızda ənənəvi 

tədrisin nəticələrini əldə etməyə imkan verən 



Ali tədris müəssisələrində informatika fənninin hibrid tədris modellərinin tətbiqinin təhlili 

157 Azərbaycan Respublikasının Təhsil Ġnstitutunun Elmi əsərləri, Cild 89, № 1, 2022 

sistemli texnoloji və təşkilati həllər zəifdir. Dis-

tant tədris formaları tətbiq olunsa da, son bir il-

də pandemiya dövründə distant tədris və həmin 

tədrisi həyata keçirən texnologiyaların inkişaf 

etdirilməsi aktual məsələ kimi qarşıya çıxdı. 

Hal-hazırda müxtəlif rəqəmsal tədris həlləri, 

platforma və xidmətlər yaradılaraq istifadəyə 

verilmişdir. Buna baxmayaraq, ənənəvi və dis-

tant hibrid tədrisin aparılması, biliklərin qiymət-

ləndirilməsi məsələlərini həll edə bilən sistemli 

yeni texnologiyaların işlənməsi vacibdir [1]. 

Rəqəmsal cəmiyyətdə fəaliyyət göstərmək 

və inkişaf etmək üçün vətəndaşın bilik və bacarıq-

lara yiyələnməsi informatika fənnindən başlayır, 

bu da fənnin yeni dövrün tələblərinə cavab verən 

texnologiyalarla tədris olunmasını tələb edir. 

“İnformatika” fənninin ənənəvi və distant 

hibrid tədris modellərinin və texnologiyalarının 

işlənməsi tələbələrin bilik və bacarıqlarını, tət-

biqetmə qabiliyyətini artıracaqdır. Belə ki, dərs-

lərin həm auditoriya, həm də distant şəkildə ke-

çirilməsi kompüter laboratoriyalarının çatışmaz-

lığı problemini həll edəcəkdir. Tələbələrə öyrən-

dikləri bilikləri necə tətbiq etməyi və qrup şək-

lində işləməyi öyrədəcəkdir. 

Pandemiya dövründə müəllimlər ən sadə 

üsulla – yeni materialın tələbəyə göndərilməsi 

və yoxlanılması sxemi üzrə işlədilər. Qeyd et-

mək lazımdır ki, qısa zaman ərzində distant təd-

risə keçid zamanı interaktiv tədris materialları-

nın çatışmazlığı və rəqəmsal mühitdə kollektiv 

iş alətləri ilə işləmə təcrübəsinin az olması təd-

risdə problemlər yaratdı. Bundan əlavə, yeni 

dövr hibrid tədris modellərindən istifadə etməyi 

aktual məsələ kimi qarşımıza qoyur. Cünki artıq 

ənənəvi tədris sistemi mütəmadi inkişafda olan 

rəqəmsal cəmiyyətin, vətəndaşın tələblərinə ca-

vab vermir. “İnformatika” fənninin bir çox böl-

mələri tətbiq xarakterli olduğu üçün hibrid təd-

ris modellərinin tətbiqi öz bəhrəsini verəcəkdir. 

Tədrisin hibrid formada keçirilməsi tələbələrin 

sərbəst şəkildə işləmək bacarığını artırmağa və 

tətbiqi məsələləri yerinə yetirməyə imkan yara-

dacaqdır. Tələbə və müəllim üçün zaman və 

məkan anlayışı olmayacaqdır. Yolda itirilən 

vaxt daha optimal istifadə olunacaqdır. 

Hibrid tədris sisteminin əhəmiyyəti. Tədris 

sisteminin yeni üfüqdə tədrisi, yəni daha maraqlı 

və keyfiyyətli formada aparılması bu gün aktual 

məsələdir. Dünyanın qabaqcıl universitetlərinin 

təcrübəsini analiz edərkən ənənəvi və distant təd-

risin ayrılıqda tətbiqi yox, məhz bu iki tədris for-

masının hibrid modellərinin tətbiqinin vacib ol-

duğu görünür. Xüsusən “İnformatika” fənninin 

tədrisinə ənənəvi və distant tədris hibrid modellə-

rinin tətbiqi bu fənnin daha yaxşı tədris edilməsi-

nə və tələbələr tərəfindən mənimsənilməsinə kö-

mək edəcəkdir. Hibrid tədris sistemi qabaqcıl in-

formasiya texnologiyaları ilə köhnə sınanmış me-

todları özündə birləşdirən tədris formasıdır. Hib-

rid sisteminin informatikanın tədrisinə tətbiqi tə-

ləbələrə klassik metodların yeni texnologiyalar 

vasitəsilə maraqlı və əlverişli şəkildə öyrənməyə 

imkan yaradacaqdır [2-4]. 

Qeyd etmək lazımdır ki, düzgün təşkil 

olunmuş hibrid tədris sistemi müəllim – tələbə 

münasibətini individual edəcək və tələbənin ona 

uyğun zamanda tapşırıqları yerinə yetirməyinə 

kömək edəcəkdir. 

Distant tədris prosesində real didaktik ün-

siyyətin yetərincə olmaması problemini ənənəvi 

tədris sistemini aradan qaldırdığı üçün hibrid 

tədris modellərinin informatika fənninin tədrisi-

nə tətbiqi vacibdir. Qavrama səviyyələrinin eyni 

olmadığını, sərbəst işləməyi bacaran və bacar-

mayan tələbələrin olduğunu nəzərə alsaq, proq-

rama uyğun hibrid tədris modellərinin işlənməsi 

informatikanın tələbələr tərəfindən daha yaxşı 

mənimsənməsinə kömək edəcəkdir. 

Hibrid tədris sistemi ənənəvi modelin əsas 

məsələsini həll edəcəkdir. Yəni hər tələbənin 

potensialını realizə və inkişaf etdirməyə imkan 

yaradacaqdır. 

Qarışıq təlim konsepsiyasına əsaslanaraq 

deyə bilərik ki, hibrid formanın informatika fən-

ninə tətbiqi müasir tədrisin dəyişən paradiqması 

kontekstində tədris prosesinin effektivliyini artı-

racaqdır. 

Qeyd edək ki, ali təhsil müəssisəsində dərs 

yükü 60% auditoriya − mühazirə, məşğələ və ya 

laboratoriya işi və 40% auditoriyadan kənar – 

sərbəst iş, konsultasiya formalarında olur. 

Mühazirə − tədris prosesinin realizə olun-

masının əsas formasıdır. Belə ki, mühazirə fənn 

haqqında yeni nəzəri materialların verilməsi və 

mənimsədilməsi funksiyasını daşıyır. Həmçinin 

mühazirə dərslərində tələbə mövzu haqqında ilk 

məlumatı alır. Ənənəvi mühazirələrin üstünlüyü 

müəllimin mövzunu planlaşdırdığı kimi tədris 

etməkdir. Lakin tələbə mühazirə mövzusunu ön-

cədən bilmədiyi üçün sual vermək, müzakirə 

şəklində dərsi aparmağa imkan vermir. Adətən 

materialla tanış olandan sonra suallar meydana 

çıxır. Gələn mühazirədə yeni mövzu olduğu 

üçün tələbənin bir sıra sualları açıq qalır. Kali-

forniyanın Kleyton Kristensen İnstitutunun (The 

Clayton Christensen Institute for Disruptive 

Innovation) təklif etdiyi hibrid modellərindən 

biri olan Tərs çevrilmiş sinif otağı modelinin 

(Flipped Classroom Model) tətbiqi bu problem-

ləri aradan qaldıra bilər. Belə ki, hibrid tədris 

modelində mühazirə materiallarının elektron 

formada öncədən verilməsi tələbənin mühazirə-

ni oxuyub anlamağına və yaranan sualları müza-

kirə şəklində auditoriyada aparmağa imkan verir 

[5]. Bundan əlavə, yeni mövzunu elektron for-

mada öncədən paylaşmaq və auditoriyada mü-

hazirəni müzakirə formasında aparılması hibrid 

tədris sisteminin üstünlüklərindədir. Bu, tələbə-

nin müstəqil və qrup şəklində işləməyə, bilik və 

bacarıqlarını artırmağa kömək edəcəkdir. 

İnformatika fənninin tədrisində mühazirə 

ilə yanaşı, məşğələ və laboratoriya dərslərinin 

xüsusi yeri olduğunu vurğulamaq lazımdır. 

Çünki verilən biliklər tətbiqi xarakterlidir. Ona 

görə də məşğələ dərslərinin üzərinə böyük yük 

düşür. Bu fənnin auditoriya və ya kompüter la-

boratoriyalarında ənənəvi tədrisi yeni mövzunun 

mənimsənilməsində və tələbənin kompüterdə çı-

xan problemini canlı müzakirə etməyə imkan 

verir. Laboratoriya və məşğələ dərslərində kom-

püter çatışmazlığını hibrid tədris modellərinin 

tətbiqi aradan qaldıracaqdır. Qeyd etmək lazım-

dır ki, məşğələ dərslərində bir akademik dərs 

çərçivəsində tələbələrin bütün suallarını cavab-

landırmaq və hər hansı tapşırığın yerinə yetiril-

məsində yaranan problemləri aradan qaldırmağa 

zaman kifayət etmir. İnformatika fənninin məş-

ğələ və laboratoriya dərslərinin hibrid formada 

keçirilməsi dərsin keyfiyyətini artırmağa, hər tə-

ləbəyə individual yanaşmağa kömək edəcəkdir. 

Hibrid tədris formasında tələbə zamanı olduğun-

da və ya hansısa mövzunu yaxşı mənimsəmədi-

yi təqdirdə müəllimlə əlaqəyə keçərək suallarına 

cavab tapa biləcəkdir. İnformatikanın tədrisinə 

hibrid tədris modellərinin tətbiqi hər mövzunun 

spesifikliyini nəzərə alaraq tədris etmək imkanı 

yaradacaqdır. Yəni hər mövzunun öyrədilmə və 

qavrama çətinliyini nəzərə alaraq hibrid model-

ləri tətbiq etmək olar. Xüsusən proqramlaşdırma 

mövzularının tədrisi zamanı müəllim hər kom-

püterə yaxınlaşaraq tələbələrin tapşırıqlarını 

yoxlamağa çox zaman itirir. Bütün tələbələrin 

səhvlərini tapıb istiqamət vermək auditoriyada 

çətin olur. İnformatika fənninin tədrisinə Yerdə-

yişmə növbələşmə (Station Rotation Model), La-

boratoriya növbələşmə (Lab Rotation Model), 

İndividual növbələşmə (Individual Rotation Mo-

del) hibrid tədris modellərinin tətbiqi məqsədə-

uyğun olar. Hibrid tədris sistemi imkan verir ki, 

hər tələbə müstəqil işləyib tapşırıqları sinxron 

və ya asinxron müəllimə təqdim etsin. 

Ali məktəblərdə ənənəvi tədrisdə sərbəst iş 

dedikdə müxtəlif mövzularda araşdırma aparılaraq 

referatların hazırlanması nəzərdə tutulur. Tələbələr 

internetdən hazır məlumatlar məcmusu formasın-

da sərbəst işlər təqdim edirlər. Hibrid tədris mo-

dellərinin informatikanın tədrisinə tətbiqi sərbəst 

iş kimi müxtəlif proqramlarda tətbiqi məsələlərin 

işlənməsinə və tələbə yoldaşları ilə bölüşmək im-

kanı verəcəkdir. Sərbəst iş kimi tələblərə praktiki 

xarakterli məsələlər vermək, onları qrup və ya 

mərhələli şəkildə qəbul etmək olar. 

Ənənəvi tədris sistemində universitetlərdə 

məsləhət saatları həm müəllim, həm də tələbə 

üçün uyğun vaxtın tapılması baxımından prob-

lem yaradır. Hibrid tədris modelində konsultasi-

ya saatlarını müəllim və tələbə üçün sinxron və 

asinxron şəkildə aparmaq olar. Yəni müəllim tə-

yin olunan vaxt canlı (sinxron üsul) və ya çat, 

elektron ünvana gələn (asinxron üsul) sualları 

cavablandıra bilər. Bu həm müəllimin, həm də 

tələbənin vaxtının səmərəli istifadəsidir. 

Hibrid tədris modellərinin işlənilməsi və 

bu modelləri tətbiq etmək üçün lazımi texnolo-

giyaların bu sahədə olan dünya standartlarına 

uyğun gəlməsi çox vacibdir. 

Hibrid tədris sistemini Tədris idarəetmə 

sistemləri vasitəsi ilə realizə etmək mümkündür. 

Bu sistemlər, demək olar ki, eyni funksionallığa 

malikdir və bəzi funksiyalarına görə fərqlənir-

lər. Ona görə də ənənəvi və distant hibrid tədris 

sistemi üçün texnologiyaların işlənməsi və tətbi-

qi bu sistemləri nəzərdən keçirməyi tələb edir. 

Tədris idarəetmə sistemləri (Learning 

Management System (LMS)). Distant tədris – 

öyrənilən materialın şagirdlərə çatdırılmasını, 

öyrənmə prosesində tələbələrin və müəllimlərin 

interaktiv qarşılıqlı əlaqəsini təmin edən, tələbə-

lərə öyrənilən tədris materialını mənimsəmək və 

müstəqil işləmək imkanı verən informasiya tex-

nologiyaları məcmusudur. Tədrisi təşkil etmək 

üçün texnologiyaların çox olmasına baxmaya-

raq, ən əlverişlisi tədris idarəetmə sistemləridir 

(Learning management systems) [6-7]. Tədrisin 

idarə edilməsi zamanı istifadəçi internet üzərin-

dən və ya müstəqil işlədiyi zaman olmayan bir 

sıra üstünlükləri əldə edir. Bu sistem tədrisin tə-

ləbə və müəllim arasında sistemli şəkildə elek-

tron mübadiləni təşkil etməyə, rəhbərlik tərəfin-

dən tədrisi qiymətləndirməyə imkan verir. Hal-

hazırda kifayət qədər Tədrisin idarəedilməsi sis-

temləri işlənilmiş və istifadəyə verilmişdir. 

Qeyd edək ki, bu sistemləri aşağıdakı göstərici-

lərinə görə fərqləndirmək mümkündür [8-10]: 

● Tədris materiallarının hazırlanması və 

öyrətmə alətləri; 

● Kommunikasiya alətləri; 

● Sistemləri tərəfindən təmin edilən proq-

ram xüsusiyyətləri. 

Tədris idarəetmə sistemlərinin həm də 

aşağıdakı keyfiyyət və etibarlılıq meyarlarına 

görə də xarakterizə etmək olar [11-12]: 

İstifadəçi interfeysi − səliqəli və vizual cə-

hətdən maraqlı olmalıdır. Kursu təşkil edənlər 

və istifadəçilər interfeysə tez adaptasiya ola bil-

məlidir. 

İstifadə rahatlığı − yaxşı müştəri xidməti-

nə sahib olmalı, dərs materiallarını təmin etməli 

və bütün cihazlarda işləyə bilməlidir. 

İnteqrasiya − multimedia, telekonfrans, 

məzmunun idarə edilməsi və digər platformalara 

inteqrasiya etmək asan olmalıdır. 

Qiyməti və keyfiyyəti − çoxlu sayda distant 

təlim materialı, tədris məzmununun hazırlanma-

sını həyata keçirən alət və proqramları təqdim 

etməlidir. Bu xidmətlər qiymət baxımından sər-

fəli və keyfiyyətli olmalıdır. 

Tədris idarəetmə sisteminin sadalanan me-

yarları hibrid tədris modellərinin tətbiqi və isti-

fadəçilər tərəfindən rahat istifadəsi üçün vacib-

dir. Ona görə də hal-hazırda interfeysinə, istifa-

də imkanlarına və istifadəçi sayına görə yüksək 

reytinqə malik Tədris idarəetmə sistemlərinin 

təhlilini nəzərdən keçirək. 

1. “Moodle” platformasının ilk prototipi 

1999-cu ildə Martin Duqiamas tərəfindən 

Avstraliyada yaradılıb. Platforma həm tədris 

müəssisələri və mərkəzləri, həm də korporativ 

tədris üçün əlverişlidir. Belə ki, uzun müddətdir 

mövcud olan pulsuz və açıq mənbəli bir öyrən-

mə platformasıdır. Ödənişli olan rəqibləri qədər 

müasir görünməsə də, güclü funksiyalarının ol-

ması onu əla seçim edir. Bir çox plagin və yeni 

funksiyalar əlavə etməyə imkan verir. Bundan 

əlavə, NextCloud, Google Tətbiqləri, Microsoft 

Office 365 və s. həlləri ilə uyğunlaşa bilir. Təd-

ris proqramlarını yaratmağa imkan verən güclü, 

təhlükəsiz və etibarlı alətlərə malikdir. Respub-

likamızın bir sıra tədris müəssisələri, Dövlət 

Pedaqoji Kolleci, Azərbaycan Dövlət Pedaqoji 

Universiteti, Bakı Slavyan Universiteti, Azər-

baycan Universiteti və s. “Moodle” platforma-

sından istifadə edir. 

2. “Blackboard” platforması Amerikanın 

“Blackboard” şirkəti tərəfindən yaradılmışdır və 

rəqəmsal Tədris sistemlərindən ən populyar ad-

lardan biridir. Platforma həm xidmət olaraq bu-

lud texnologiyası əsasında (Software as a Ser-

vice – “xidmət kimi proqram təminatı”), həm də 

SaaS olmayan modellərdə olur. Xidmət təminat-

çısı bütün əsas öyrənmə idarəetmə xüsusiyyətlə-

rinin yanında güclü məlumat bazası analizini, 

ünsiyyət kanalları, əməkdaşlıq vasitələri və veb 

konfransı təqdim edir. Sistemin sinif və ev tap-

şırıqlarını, testləri və qiymətləri izləyə bilmək 

imkanı vardır. Bu platforma Azərbaycan Diplo-

matik Akademiyası və Bakı Dövlət Universitet-

lərində tətbiq olunur. 

3. ABŞ-da yaradılmış “Schoology” dərs-

ləri tərtib etmək, tələbələrlə ünsiyyət qurmaq və 

müəllimlərlə işləmək üçün lazım olan bütün 

vasitələri təmin etməyi hədəfləyən öyrənmə 

platformasıdır. Sistem yalnız sinfi deyil, həm də 

bütün məktəbinizi birləşdirməyə imkan verir. 

Bu şagirdlərin dərs saatları xaricində müəllimlə-

ri ilə ünsiyyət qurmaq üçün onlayn məkanlar ya-

ratmağa imkan verir. “Schoology” platforması 

digər məktəblərdən və bölgələrdən olan müəl-

limlərlə ünsiyyət qurmağı və mənbələri paylaş-

mağı asanlaşdırır. Bundan əlavə, platforma 

Google Drive-dan Dropbox-a qədər üçüncü tə-

rəf proqramları ilə asanlıqla uyğunlaşır, yəni 

mövcud sinif alətlərini Schoology sisteminə da-

xil etmək olur. Bu platforma orta məktəblərdə 

tədrisin idarə edilməsi üçün nəzərdə tutulmuşdur. 

4. “Google Classroom” platforması 

“Google” şirkəti tərəfindən yaradılmışdır. Bu 

sistem Google həllərindən quraşdırma tələb et-

mədən şirkətin qalan məhsulları ilə inteqrasiya 

edilir. Bu platformaya orta və ali tədris müəssi-

sələri və ABŞ-da müəyyən meyarlara cavab ve-

rən evdə tədris təşkilatlarının qoşulmaq imkanı 

var. Bunun üçün Tədris müəssisəsinin rəsmi 

qeydiyyatı və akkreditasiyası olmalı, milli və ya 

beynəlxalq səviyyədə təsdiq edilmiş ibtidai, orta 

və ya ali tədris sənədlərini təqdim etməlidir. 

5. “Microsoft Teams” “Microsoft” şirkə-

ti tərəfindən yaradılmış korporativ platformadır. 

Bu sistem distant görüş, çat və birlikdə fayllar 

üzərində işləməyə imkan verir. Hal-hazıra res-

publikamızda orta və ali məktəblərdə hibrid təd-

ris aparmaq üçün istifadə olunur. 

Qeyd etmək lazımdır ki, pandemiya döv-

ründə respublikamızda təlim-tədris prosesinin 

məsafədən təşkili məqsədilə ümumtəhsil mək-

təblərində “Microsoft Teams” platformasından 

istifadə edilib. “Microsoft Teams” platforması 

videobağlantı vasitəsilə məsafədən tədris etmək, 

müəllim-tələbə müzakirəsini təşkil etmək, inte-

raktiv alətlərdən istifadə, dərs materiallarının 

ötürülməsi kimi imkanlara malikdir. Bundan 

əlavə, platforma böyük həcmli materialların yer-

ləşdirilməsinə, təqvim aləti vasitəsilə dərslərin 

planlaşdırılmasına, qiymətləndirmənin aparıl-

ması alətlərindən istifadəyə, qrup işini təşkil et-

məyə imkan verir. 

Tədris idarəetmə sistemlərinin bu imkanla-

rından yararlanmaq üçün tədris standartları, proq-

ramları, sillabuslar dəyişdirilməli və uyğun meto-

dik vəsaitlər hazırlanmalıdır. Belə ki, ali məktəb-

lərdə hibrid tədris modellərinin tətbiqi fənnin hər 

mövzusuna uyğun şəkildə hazırlanmasını tələb 

edir. Yəni hər mövzunun spesifikliyinə uyğun 

hibrid modeli seçiləcəyi üçün proqram və silla-

buslar müvafiq qaydada hazırlanmalıdır. İnfor-

matika fənninin bölmələrinə uyğun hibrid tədris 

forması tətbiq edildikdən və proqramlar işlənib 

hazırlandıqdan sonra həmin materialların tədris 

idarəetmə sistemlərində yerləşdirmək lazım gələ-

cəkdir. Sonra bu texnologiyalardan istifadə üçün 

metodik vəsaitlər işlənilməlidir. Bu işlərin yerinə 

yetirilməsi zaman aldığı üçün mərhələli şəkildə 

strategiya hazırlanmalıdır. 

Məqalədə tədris idarəetmə sistemlərinin 

analizi informatika fənninin ənənəvi və distant 

hibrid tədrisini təşkil etməyə, müəllim-şagird 

mübadiləsini, şagirdlərin qrup şəklində işləyə 

bilməsini və biliklərin obyektiv qiymətləndiril-

məsini aparmağa imkan verən platformadan isti-

fadənin məqsədəuyğun olduğunu göstərir. 

İnformatikanın ənənəvi və distant hibrid 

tədris sistemi üçün texnologiyalar didaktikanın 

fundamental tədqiqatı əsasında yaradılmalı və 

layihələndirmə mərhələsində aşağıdakılar nəzə-

rə alınmalıdır: 

1. Tədris kursunun strukturunda modulla-

rın seçilməsi; 

2. Tədris olunacaq materialların seçilməsi; 

3. Multimedia vasitələrindən istifadə edərək 

nümayiş və təlim proqramlarının hazırlanması; 

4. Nəzarət və özünənəzarət; 

5. Tədris dövrünün nəticələrinin analizi. 

Bundan əlavə, hibrid tədris sistemi üçün 

yaradılacaq texnologiyalar aşağıdakıları nəzərə 

almalıdır: 

– tələbələrin hazırlıq səviyyəsi; 

– distant tədris üçün istifadə olunacaq va-

sitələr və əks əlaqə; 

– müəllimlərin distant tədris sahəsində bi-

lik və bacarıqlarının səviyyəsi. 
Problemin aktuallığı. Məqalədə informatika-

nın tədrisində aktual məsələ olan ənənəvi tədrisin ef-

fektivliyini artırmaq və distant tədrisin çatışmazlığını 

aradan qaldırmaq üçün hibrid tədris modellərinin tət-

biqi və texnologiyalarının işlənməsi araşdırılmışdır. 

Problemin elmi yeniliyi. Ali məktəblərdə in-

formatika fənninin tədrisi üçün hər mövzuya uyğun 

hibrid tədris modellərinin işlənməsinin vacibliyi təh-

lil edilmişdir. 

Problemin praktik əhəmiyyəti. İnformatika 

fənninin ənənəvi və distant hibrid tədris forması 

üçün yaradılacaq texnologiyalar müəllimlərin tədris 

materiallarını izah etmək imkanını və tələbələrin 

mövzuları daha yaxşı mənimsəməsini, qrup şəkildə 

işləmək qabiliyyətini artıracaqdır. 

Bu iş Azərbaycan Respublikası Təhsil Nazirli-

yinin dəstəklədiyi “Müasir təlim texnologiyalarına 

və beynəlxalq təcrübəyə əsaslanan yeni məzmunlu 

təhsilin Azərbaycan Dövlət Pedaqoji Universitetində 

tətbiqi” layihəsi çərçivəsində hazırlanmışdır. 

